
ԴԻՎԱՆԱԳԻՏԱԿԱՆ ԾԱՌԱՅՈՒԹՅԱՆ ՄԱՍԻՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՕՐԵՆՔԻ ԵՎ «ՀԱՆՐԱՅԻՆ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԵՐԻ

	1․ Ֆինանսների նախարարություն

	

	
	

	Նախագիծը ՀՀ ԱԳՆ 2026 թվականի փետրվարի 18-
ի թիվ 1111/4916-26 գրությամբ ներկայացվել է կարծիքի, որի վերաբերյալ մինչ 16․04․2026թ․  դիրքորոշում չի ներկայացվել։ ՀՀ վարչապետի 2021 թվականի փետրվարի 25-ի թիվ 252-Լ որոշման հավելվածի 18-րդ կետի համաձայն՝ եթե աշխատակարգի 16-րդ և 17-րդ կետերում նշված ժամկետներում նախագծի վերաբերյալ կարծիք (եզրակացություն) չի ստացվում, ապա կարծիքը համարվում է դրական և նախագիծն առանց դրա ներկայացվում է վարչապետի աշխատակազմ՝ դրա մասին նշելով ամփոփաթերթում (այդ թվում՝ ուղարկման ամսաթիվը և գրության համարը): Այս դեպքում վարչապետի աշխատակազմը նախագծին ընթացք է տալիս առանց համապատասխան կարծիքների (եզրակացության):

	2․ Ներքին գործերի նախարարություն
	02.03.2026թ.

	
	N 43/6/55800-26

	Հայտնում եմ, որ ՀՀ ներքին գործերի նախարարության կողմից շրջանառության է դրվել «Անձը հաստատող փաստաթղթի մասին» օրենքի և մի շարք հարակից օրենքների, այդ թվում` «Դիվանագիտական ծառայության մասին օրենքում փոփոխություններ և լրացումներ կատարելու մասին» օրենքի նախագծերի փաթեթը։
«Անձը հաստատող փաստաթղթի մասին» օրենքի նախագծով առաջարկվում է ընդունել անձը հաստատող փաստաթղթի մասին մեկ միասնական օրենք, որով կկարգավորվեն ՀՀ տարածքում գտնվող տարբեր խմբերի անձանց անձը հաստատող փաստաթղթերի, այդ թվում՝ դիվանագիտական անձնագրերի հետ կապված բոլոր հարաբերությունները։ 
Ուստի առաջարկում եմ նախագծով դիվանագիտական անձնագրերին վերաբերելի մասը դիտարկել «Անձը հաստատող փաստաթղթի մասին» օրենքի նախագծով նախատեսվող կարգավորումների համատեքստում։
	Չի ընդունվել:
«Անձը հաստատող փաստաթղթի մասին» ՀՀ օրենքի նախագծում դիվանագիտական անձնագրին վերաբերող դրույթների ներառումը նպատակահարմար չէ, քանի որ նշված օրենքի կարգավորման առարկան վերաբերում է ՀՀ տարածքում անձի նույնականացման համար օգտագործվող անձը հաստատող փաստաթղթերին, մինչդեռ դիվանագիտական անձնագիրը տրամադրվում է դիվանագետներին և օրենքով սահմանված այլ անձանց՝ ՀՀ-ից դուրս գալու և օտարերկրյա պետություններում դիվանագիտական ծառայություն իրականացնելու ընթացքում օգտագործելու նպատակով։ 
Եթե դիվանագիտական անձնագիրը ներառվի «Անձը հաստատող փաստաթղթի մասին» օրենքի կարգավորման շրջանակում և դիտվի որպես ՀՀ տարածքում անձը հաստատող փաստաթուղթ, ապա այն տեսականորեն կարող է օգտագործվել ներքին իրավահարաբերություններում անձի նույնականացման համար, այդ թվում՝ քաղաքացիաիրավական գործարքներ կատարելիս, ֆինանսական և բանկային գործառնություններ իրականացնելիս կամ պետական և տեղական ինքնակառավարման մարմինների կողմից մատուցվող ծառայություններից օգտվելիս, մինչդեռ դիվանագիտական անձնագիրը նախատեսված չէ նման հարաբերություններում օգտագործվելու համար, քանի որ այն իր իրավական բնույթով հանդիսանում է հատուկ կարգավիճակ ունեցող փաստաթուղթ և չի նախատեսվում որպես ՀՀ տարածքում անձի նույնականացման համար օգտագործվող ընդհանուր անձը հաստատող փաստաթուղթ։

	3․ Արդարադատության նախարարություն
	20.03.2026թ.

	
	N 04.1/14084-2026

	1. Նախագծի 2-րդ հոդվածի 2-րդ մասով նախատեսվում է, որ (…) Օտարերկրյա պետություններում դիվանագիտական ծառայության մարմիններում վարչատեխնիկական կամ սպասարկման անձնակազմի պաշտոնների անվանացանկը և դրույքաչափը սահմանվում է արտաքին գործերի նախարարի հրամանով: 
Վերոգրյալի համատեքստում անհրաժեշտ է լրացուցիչ հիմնավորում ներկայացնել այն դեպքերի համար, երբ հաստիքները, անվանացանկերը, դրույքաչափերը նախատեսվում են սահմանվել Արտաքին գործերի նախարարի հրամանով, այլ ոչ թե Կառավարության որոշմամբ, քանի որ Նախագծում առկա են նաև այլ հոդվածներ, որտեղ հաստիքները, անվանացանկերը և դրույքաչափերը սահմանվում են Արտաքին գործերի նախարարի հրամանով, այն պարագայում, երբ ներկայիս գործող օրենքով դրանք սահմանվում են Կառավարության որոշմամբ:
Հայտնում ենք, որ հիմնավորումը բնորոշվում է որպես իրավական ակտի այնպիսի բաղադրատարր, որը պարզաբանում է այդ ակտի ընդունման նպատակը՝ իրավական կարգավորումները հավելելով ավելի լայն բացվածքով ներկայացված տեղեկատվությամբ և անհրաժեշտ այլ նշումներով, որոնք կարող են նաև նպաստել այդ ակտի իրավական կարգադրությունների ճիշտ ընկալմանը: Ըստ այդմ, իրավական ակտի ընդունման հիմնավորումը կատարում է երկու կարևորագույն գործառույթ. 
1) իրավական ակտի նախագծման փուլում այն հիմք է դրա քննարկումների և հաստատումների (հավանությունների) համար, քանի որ պարզաբանում է այն նպատակը, որով պայմանավորված է իրավական ակտի ընդունումը, 
2) իրավական ակտի գործողության ժամանակ այն ստանում է մեկնաբանողական դեր և նշանակություն, քանի որ հիմնավորման միջոցով հնարավոր է լինում բացահայտել օրենսդրի կամքը, այն մշակողների գաղափարները և սահմանված նորմերի հիմքերում ընկած մտքերը: Հետևաբար` իրավական ակտի պատշաճ հիմնավորումը կարող է լինել դրա հաջող ընդունման և հետագայում՝ նաև կիրառման գրավականը: 
Ուստի առաջարկում ենք խմբագրել Նախագծի հիմնավորումը և կատարել համապատասխան լրացումներ։
2. Նախագծի 5-րդ հոդվածի 1-ին մասով սահմանվում են «դիվանագետ», «դիվանագիտական ծառայություն», «օտարերկրյա պետությունում դիվանագիտական ծառայության մարմնի ղեկավար» հասկացությունները, որոնցից սակայն պարզ չէ թե, որոնք են համարվելու դիվանագիտական պաշտոն և որոնք դիվանագիտական ծառայության պաշտոն: 
Իրավական հստակություն ապահովելու նպատակով առաջարկում ենք նշված հասկացությունները սահմանելիս խուսափել ինչպես ձևակերպումների անհարկի կրկնությունից, այնպես էլ՝ հստակեցնել դիվանագիտական ծառայության 2 խումբ պաշտոնների ընդհանուր բնութագրերը կամ առանձնահատոկությունները: 
Հարկ է նկատի ունենալ որ «Հանրային ծառայության մասին» օրենքի 4-րդ հոդվածի 3-րդ մասի պետական պաշտոնները դասակարգվում են տեսակների՝ քաղաքական, վարչական, ինքնավար և հայեցողական: 
Նույն օրենքի 34-րդ հոդվածի 1-ին մասի համաձայն՝ սույն օրենքի իմաստով՝ հայտարարատու պաշտոնատար անձինք են պետական պաշտոն զբաղեցնող անձինք,(...) արտաքին գործերի նախարարության գլխավոր քարտուղարը, (...):
Նույն հոդվածի 4-րդ մասի համաձայն՝ Հայտարարատու պաշտոնատար անձի ընտանիքի անդամներն (ընտանիքի կազմի մեջ մտնող անձինք) են նրա ամուսինը, անչափահաս զավակը (այդ թվում՝ որդեգրված), հայտարարատու պաշտոնատար անձի խնամակալության կամ հոգաբարձության տակ գտնվող անձը, հայտարարատու պաշտոնատար անձի հետ համատեղ բնակվող յուրաքանչյուր չափահաս անձ:
Նման կարգավորման պարագայում ստացվելու է մի իրավիճակ, երբ «Դիվանագիտական ծառայության մասին» օրենքով դիվանագետի ընտանիքի անդամ է համարվելու մինչև 18 տարեկան երեխան, սակայն «Հանրային ծառայության մասին» օրենքով ընտանիքի անդամ է դիտարկվել նաև դիվանագետի հետ համատեղ բնակվող չափահաս անձը: Այս առումով, առաջարկում ենք հնարավոր հակասություններից խուսափելու նպատակով վերանայել առաջարկվող կարգավորումը:
Ինչպես նաև, առաջարկում ենք Նախագծի 5-րդ հոդվածի 1-ին մասի 8-րդ կետում 18 թվից հետո ավելացնել «տարեկան» բառը։
Նույն մասի 5-րդ կետում «պետություն» բառն առաջարկում ենք փոխարինել «պետության» բառով:





3. Նախագծի 8-րդ հոդվածի 4-րդ մասում «իր» բառն առաջարկում ենք հանել:
4. Նախագծի 10-րդ հոդվածի 3-րդ մասի համաձայն՝ Օտարերկրյա պետությունում դիվանագիտական ծառայության մարմիններն իրենց գործունեությամբ ենթակա և հաշվետու են արտաքին գործերի նախարարությանը:
Այս առումով, «Կառավարչական իրավահարաբերությունների կարգավորման մասին» օրենքի 10-րդ հոդվածի 2-րդ մասի համաձայն՝ Պետական մարմնի ղեկավարին անմիջական հաշվետու են պետական մարմնի ղեկավարի տեղակալը (օրենքով նախատեսված դեպքերում` կոլեգիալ մարմնի անդամները), գլխավոր քարտուղարը, գրասենյակի ղեկավարը, ենթակա պետական մարմինների, կազմակերպությունների, հիմնարկների ղեկավարները, պետական մարմնի ղեկավարի խորհրդականը, օգնականը, մամուլի քարտուղարը, ռեֆերենտը և կառուցվածքային ստորաբաժանումների ղեկավարները, բացառությամբ սույն հոդվածի 4-րդ մասով նախատեսված դեպքերի: 
Նշված կարգավորման արդյունքում պետք է նկատի ունենալ, որ եթե օտարերկրյա պետությունում դիվանագիտական ծառայության մարմինները դիտարկվում են Արտաքին գործերի նախարարության կառուցվածքային ստորաբաժանումներ, ապա դրանց ղեկավարներն անմիջական հաշվետու են պետական մարմնի ղեկավարին, այսինքն Արտաքին գործերի նախարարին: 
 5. Նախագծի 10-րդ հոդվածի 8-րդ մասով նախատեսվում է, որ սույն հոդվածում նշված կցորդների և ներկայացուցիչների, ինչպես նաև պաշտպանության հարցերով կցորդների, ռազմական կցորդների և ներկայացուցիչների տեղակալների և օգնականների հաստիքները սահմանվում են վարչապետի որոշմամբ՝ իրավասու մարմնի ներկայացմամբ՝ համաձայնեցված Արտաքին գործերի նախարարության հետ:
Անհրաժեշտ է հստակեցնել, թե ի՞նչ եղանակով է ձեռք բերվելու համաձայնությունը, գրավոր, թե բանավոր, ինչ մեխանիզմով և ինչ ժամկետներում, ինչպես նաև անհրաժեշտ է հստակեցնել ինչ ազդեցություն կարող է ունենալ նշված համաձայնեցման մեխանիզմը, մասնավորապես՝ ինչ իրավական հետևանք է առաջանալու համաձայնություն ձեռք չբերելու արդյունքում 
6. Նախագծի 11-րդ հոդվածի 6-րդ մասի համաձայն՝ դիվանագիտական ներկայացուցիչները Հայաստանի Հանրապետության միջազգային պայմանագրերով սահմանված կարգով և պայմաններով կարող են միաժամանակ հավատարմագրվել մեկից ավելի օտարերկրյա պետություններում և/կամ միջազգային կազմակերպություններում:
Առաջարկում ենք, հիմք ընդունելով «Նորմատիվ իրավական ակտերի մասին» օրենքի 16-րդ հոդվածի պահանջները,Նախագծում ապահովել շաղկապների միատեսակ կիրառություն, բացառելով միաժամանակ «և» ու «կամ» շաղկապների համաժամանակյա կիրառությունը: 
7. Նախագծի 13-րդ հոդվածի 1-ին մասի համաձայն՝ օտարերկրյա պետությունում դիվանագիտական ծառայության մարմնի ղեկավարը կարող է լինել արտակարգ և լիազոր դեսպանը (այսուհետ` դեսպան) կամ գործերի հավատարմատարը` տվյալ պետության հետ ձեռք բերված պայմանավորվածության համաձայն, ինչպես նաև միջազգային կազմակերպությունում մշտական ներկայացուցիչը (այսուհետ` մշտական ներկայացուցիչ): 
Այս առումով հարկ է նկատել, որ Նախագծի 5-րդ հոդվածի 1-ին մասում, ի թիվս այլ հասկացությունների, տրվում է «օտարերկրյա պետությունում դիվանագիտական ծառայության մարմնի ղեկավար» հասկացության սահմանումը, որի համաձայն՝ արտակարգ և լիազոր դեսպանը և միջազգային կազմակերպությունում մշտական ներկայացուցիչը, գլխավոր հյուպատոսը, գործերի հավատարմատարը կարող են զբաղեցնել քննարկվող պաշտոնը: 
Արդյունքում, կարելի է նկատել, որ Նախագծի 5-րդ հոդվածը սահմանում է նաև, որ օտարերկրյա պետությունում դիվանագիտական ծառայության մարմնի ղեկավար կարող է նշանակվել գլխավոր հյուպատոսը, որը, սակայն չի արտացոլվել Նախագծի 13-րդ հոդվածում: 
«Նորմատիվ իրավական ակտերի մասին» օրենքի 13-րդ հոդվածի համաձայն՝ Նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները, ուստի առաջարկում ենք Նախագծի վերոնշյալ կարգավորումները համապատասխանեցնել միմյանց։»
8. Նախագծի 13-րդ հոդվածի 3-րդ մասի համաձայն՝ դիվանագիտական ներկայացուցիչները պաշտոնավարում են առավելագույնը 5 տարի ժամկետով: Պաշտոնավարման ժամկետի ավարտից անմիջապես հետո դիվանագիտական ներկայացուցիչները կարող են նշանակվել այլ պետությունում կամ միջազգային կազմակերպությունում դիվանագիտական ներկայացուցչի պաշտոնում: Երկու իրար հաջորդող պաշտոնավարման ժամկետների ընդհանուր հանրագումարը չի կարող գերազանցել 8 տարին: Դիվանագիտական ներկայացուցիչները կարող են հետ կանչվել սույն մասում նշված ժամկետից շուտ:
Այս առումով պարզաբանման կարիք ունի այն հարցը թե պաշտոնավարման առավելագույն 8 տարվա ժամկետը ինչ տրամաբանությամբ է ընտրվել:
9. Նախագծի 13-րդ հոդվածի 5-րդ մասով նախատեսվում է, որ դիվանագիտական ներկայացուցիչները ծառայության ընթացքում կարող են կանչվել խորհրդակցությունների առավելագույնը 6 ամիս ժակետով, որի ընթացքում պահպանվում է աշխատավարձը, փոխհատուցումը և օտարերկրյա պետությունում բնակարանի համար ամսական տրամադրվող փոխհատուցման գումարը:
Անհրաժեշտ է հստակեցնել, թե ինչ խորհրդակցությունների մասին է խոսքը, քանի որ Նախագծում վերոնշյալի մասին այլ հիշատակում առկա չէ, և պարզ չէ, թե ո՞ր դեպքերում են դիվանագիտական ներկայացուցիչները կանչվում այդ խորհրդակցութնուններին, ի՞նչ հիմքերի առկայության դեպքում: 
10. Նախագծի 13-րդ հոդվածի 7-րդ մասով նախատեսվում է, որ օտարերկրյա պետությունում դիվանագիտական ծառայության մարմնի ղեկավարի ժամանակավոր բացակայության դեպքում նրա պարտականություններն օտարերկրյա պետությունում դիվանագիտական ծառայության մարմնի ղեկավարի, իսկ անհնարինության դեպքում՝ արտաքին գործերի նախարարի հրամանով կատարում է տվյալ դիվանագիտական ծառայության մարմնի դիվանագիտական պաշտոն զբաղեցնող դիվանագետներից մեկը՝ որպես գործերի ժամանակավոր հավատարմատար:
Այս առումով, առաջարկում ենք հստակեցնել թե ինչ է ենթադրվում «ժամանակավոր բացակայության» եզրույթի ներքո, քանի որ Նախագծում առկա չէ որևէ դրույթ դիվանագիտական ծառայության մարմնի ղեկավարի ժամանակավոր բացակայության դեպքերի վերաբերյալ, ուստի կարծում ենք, որ Նախագիծն անհրաժեշտ է լրամշակել՝ վերը նշված հարցերի համատեքստում:
11. Նախագծի 21-րդ հոդվածի 8-րդ մասի համաձայն՝ Սույն օրենքի 18-րդ հոդվածի 3-րդ մասի 1-ին և 2-րդ կետերում նշված անձանց, ովքեր մինչև պաշտոնների նշանակվելը զբաղեցրել են դիվանագիտական ծառայության պաշտոններ և չունեն բարձրագույն դիվանագիտական աստիճան, արտաքին գործերի նախարարի հրամանով կարող է շնորհվել հերթական, ժամկետից շուտ, արտահերթ՝ մինչև երկու ավելի բարձր դիվանագիտական աստիճան:
Միաժամանակ, հարկ է նկատի ունենալ, որ Սահմանադրության 132-րդ հոդվածի 3-րդ մասի համաձայն՝ Հանրապետության նախագահը, վարչապետի առաջարկությամբ, օրենքով սահմանված դեպքերում և կարգով շնորհում է բարձրագույն դիվանագիտական աստիճաններ: Ուստի, տվյալ դեպքում եթե 2 աստիճան ավելի բարձր դիվանագիտական աստիճանը համարվելու է բարձրագույն դիվանագիտական աստիճան, ապա դրա շնորհման լիազորությունը վերապահված է Նախագահին: 
12. Նախագծի 31-րդ հոդվածի 4-րդ մասով նախատեսվում է, որ Օտարերկրյա պետությունում դիվանագիտական ծառայության մարմնում ծառայության ընթացքում դիվանագետի համաձայնությամբ թույլատրվում է դիվանագետի տեղափոխումն օտարերկրյա պետությունում գործող դիվանագիտական ծառայության այլ մարմին ոչ պակաս, քան 1 տարի ժամկետով, պայմանով, որ պահպանվեն սույն հոդվածի 2-րդ և 3-րդ մասերով սահմանված ժամկետները:
Նույն հոդվածի 3-րդ մասով նախատեսվում է, որ Օտարերկրյա պետությունում դիվանագիտական ծառայության մարմնում դիվանագիտական ծառայության ժամկետն անհրաժեշտության դեպքում կարող է երկարաձգվել առավելագույնը մեկ տարի ժամկետով:
«Նորմատիվ իրավական ակտերի մասին» օրենքի 15-րդ հոդվածի 2-րդ մասի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները՝ որոշակի հերթականությամբ:
Նախագծի վերոնշյալ հոդվածներում «մեկ տարի» բառակապակցությունը գործածվում է մի տեղում թվով, մյուս տեղում՝ բառերով:
 Վերոգրյալի հաշվառմամբ՝ անհրաժեշտ է Նախագծում ապահովել բառերի, տերմինների կամ բառակապակցությունների միատեսակ կիրառելիությունը:
13. Նախագծի 41-րդ հոդվածի 3-րդ մասի 3-րդ կետով նախատեսվում է, որ դիվանագիտական ծառայությունը դադարում է, եթե դիվանագիտական ծառայողը տառապում է ծառայողական պարտականությունների և լիազորությունների իրականացմանը խոչընդոտող հիվանդությամբ:
Հստակեցման կարիք ունի այն հանգամանքը, թե տվյալ դեպքում առկա է արդյո՞ք առանձին հիվանդությունների ցանկ, թե որպես հիմք պետք է ընդունել հանրային ծառայության պաշտոնն զբաղեցնելու դեպքում լիազորությունների իրականացմանը խոչընդոտող հիվանդությունների ցանկը և առաջնորդվել այդ ցանկով, իսկ եթե նման ցանկ դեռևս ընդունված չէ, անհրաժեշտ է նախատեսել համապատասխան լիազորող նորմ իրավասու մարմնի համար
14. Նախագծի 47-րդ հոդվածի 1-ին մասի 2-րդ կետով որպես դիվանագետի սոցիալական երաշխիք նախատեսվում է վարձատրությունը և ՀՀ օրենսդրությամբ նախատեսված այլ վճարները:
Այս առումով գտնում ենք, որ վարձատրությունը՝ որպես սոցիալական երաշխիք դիտելը խնդրահարույց է, քանի որ  ենթադրվում է, որ դիվանագետը՝ իր կատարած աշխատանքի դիմաց պետք է վարձատրվի և այն չի կարող դիտարկվել որպես առանձին սոցիալական երաշխիքկամ արտոնություն: Ինչ վերաբերում է ՀՀ օրենսդրությամբ նախատեսված այլ վճարներին՝ անհրաժեշտ է հստակեցնել, թե ի՞նչ այլ վճարների մասին է խոսքը:
15. Նախագծի 49-րդ հոդվածի 2-րդ մասով նախատեսվում է, որ օտարերկրյա պետությունում դիվանագիտական ծառայության մեկնող դիվանագետ ամուսնու հետ մեկնելիս՝ պետական մարմնում պաշտոն զբաղեցնող՝ դիվանագետի ամուսինը պաշտոնի նշանակելու իրավասություն ունեցող անձին ներկայացնում է դիմում՝ իր դիվանագետ ամուսնու հետ օտարերկրյա պետություն մեկնելու մասին: Օտարերկրյա պետությունում գտնվելու ժամանակահատվածում դիվանագետի ամուսնու՝ պետական մարմնում զբաղեցրած պաշտոնը համարվում է ժամանակավոր թափուր:
Առաջարկում ենք «պետական մարմնում զբաղեցրած պաշտոն» հասկացությունը վերաձևակերպել այլ հասկացությամբ՝ պայմանավորված վերոնշյալ հասկացության չկիրառմամբ:
16. Նախագծի 54-րդ հոդվածի 1-ին մասով նախատեսվում է, որ դիվանագիտական ակադեմիան պետական ոչ առևտրային կազմակերպություն է, որն ունի իրավաբանական անձի կարգավիճակ: Դիվանագիտական ակադեմիայի կառուցվածքը և գործունեությունը կարգավորվում է սույն օրենքով, ակադեմիայի կանոնադրությամբ և այլ իրավական ակտերով:
Քաղաքացիական օրենսգրքի 51-րդ հոդվածով սահմանվում են իրավաբանական անձանց տեսակները, ըստ որի՝ իրավաբանական անձինք կարող են լինել իրենց գործունեությամբ շահույթ ստանալու նպատակ հետապնդող (առևտրային) կամ շահույթ ստանալու նպատակ չհետապնդող և ստացված շահույթը մասնակիցների միջև չբաշխող (ոչ առևտրային) կազմակերպություններ:
Վերոգրյալի հաշվառմամբ անհրաժեշտ է Նախագծի դրույթից հանել «որն ունի իրավաբանական անձի կարգավիճակ» բառերը, քանի որ պետական ոչ առևտրային կազմակերպությունը ինքնին իրավաբանական անձ է, և առանձին նշում այդ մասին անհրաժեշտ չէ:
Նախագծի նույն հոդվածի 3-րդ մասով նախատեսվում է, որ դիվանագիտական ակադեմիան իր գործունեության և նպատակների իրականացման համար կարող է իրականացնել ձեռնարկատիրական գործունեություն:
«Պետական ոչ առևտրային կազմակերպությունների» մասին օրենքի 6-րդ հոդվածի 1-ին մասի համաձայն՝ պետական կազմակերպությունը ձեռնարկատիրական գործունեությամբ կարող է զբաղվել միայն օրենքով կամ հիմնադրի որոշմամբ ուղղակիորեն նախատեսված դեպքերում և գործունեության տեսակներով: Լիցենզավորման ենթակա գործունեության տեսակներով պետական կազմակերպությունը կարող է զբաղվել միայն լիցենզիայի հիման վրա:
Նույն օրենքի 9-րդ հոդվածի 3-րդ մասով սահմանվում է, որ Պետական կազմակերպությունն ստեղծվում է հիմնադրի որոշմամբ:
Պետական կազմակերպության հիմնադրման մասին հիմնադրի որոշմամբ սահմանվում են պետական կազմակերպության անվանումը, նրա գործունեության առարկան և նպատակները, այդ թվում` նրա կողմից իրականացվող ձեռնարկատիրական գործունեության տեսակները, պետական կազմակերպությանը սեփականության իրավունքով հանձնվող և (կամ) ամրացվող գույքի կազմն ու արժեքը, պետական կազմակերպության կառավարումն իրականացնող այն լիազորված պետական մարմինը, որի ենթակայությանը հանձնվում է պետական կազմակերպությունը, լիազորված պետական մարմնի լիազորությունները, ինչպես նաև օրենքին չհակասող այլ դրույթներ:
Վերոգրյալից կարող ենք եզրակացնել, որ Պետական ոչ առևտրային կազմակերպությունը կարող է զբաղվել ձեռնարկատիրական գործունեությամբ, եթե դա ուղղակի նշված է նրա կանոնադրությունում, ինչպես նաև պետք է նշված լինեն ձեռնարկատիրական գործունեության տեսակները:
Ուստի, վերոգրյալի հիման վրա անհրաժեշտ է Նախագծի 54-րդ հոդվածի 3-րդ մասում «կարող է իրականացնել» բառերից հետո ավելացնել «Կանոնադրությամբ նախատեսված» բառերը: 
17. Հարկ է նշել, որ Արդարադատության նախարարության կողմից մշակվել է «Հայաստանի Հանրապետության զինված ուժերի կարգապահական կանոնագիրք» օրենքում լրացումներ և փոփոխություններ կատարելու մասին» օրենքի և հարակից օրենքների նախագծերը, որը ներկայացվել է նաև կարծիքի Արտաքին գործերի նախարարություն: Վերոգրյալ նախագծերի փաթեթի շրջանակներում նախատեսվում է նաև փոփոխություններ իրականացնել «Դիվանագիտական ծառայության մասին» օրենքում: Նախատեսվում է, ինչպես բոլոր պետական ծառայություններում, դիվանագիտական ծառայությունում ևս հստակեցնել էթիկայի հանձնաժողովների գործունեության հետ կապված հարաբերությունները: Հարկ է նշել, որ առաջիկայում այս նախագծերի լրամշակված փաթեթը ներկայացվելու է վարչապետի աշխատակազմ:
Առաջարկում ենք, «Դիվանագիտական ծառայության մասին» օրենքը նոր խմբագրությամբ շարադրելու պարագայում նկատի ունենալ էթիկայի հանձնաժողովների գործունեության առաջարկվող կարգավորումները:
Միաժամանակ, հայտնում ենք, որ Նախագծերի փաթեթը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:

	1. Չի ընդունվել:
Հրամանը վերաբերելի է լինելու օտարերկրյա պետություններում դիվանագիտական ծառայության մարմիններում վարչատեխնիկական կամ սպասարկման անձնակազմին, և հաշվի առնելով այն, որ օտարերկրյա պետություններում դիվանագիտական ծառայության մարմինները համարվում են ՀՀ ԱԳՆ ենթակա մարմիններ, հետևաբար օտարերկրյա պետություններում դիվանագիտական ծառայության մարմիններում վարչատեխնիկական կամ սպասարկման անձնակազմի անվանացանկերը և դրույքաչափերը նպատակահարմար է սահմանել ԱԳ նախարարի հրամանով: 






















2. Ընդունվել է մասնակի:
Նախագծի 18-րդ հոդվածում արդեն իսկ դասակարգված են դիվանագիտական պաշտոնները և դիվանագիտական ծառայության պաշտոնները:
























Նախագծում նշված՝ «մինչև 18 տարեկան երեխա» հասկացությունը վերաբերելի է «Դիվանագիտական ծառայության մասին» օրենքի իմաստով օգտագործվող «երեխա» եզրույթին:



Ընդունվել է:


Չի ընդունվել,
քանի որ նշված կետը վերաբերելի է օտարերկրյա պետությունում Հայաստանի Հանրապետության  դիվանագիտական ծառայության մարմնին, ոչ թե օտարերկրյա պետության դիվանագիտական ծառայության մարմնին:
3. Ընդունվել է:
4. Չի ընդունվել է:
«Կառավարչական իրավահարաբերությունների կարգավորման մասին» օրենքի 10-րդ հոդվածի 2-րդ մասի կարգավորումը վերաբերելի կլիներ նշված դեպքին, եթե տվյալ հոդվածը վերաբերելի լիներ մարմնի ղեկավարին, ոչ թե մարմնին:















5. Ընդունվել է ի գիտություն:
Համաձայնեցման մեխանիզմը, ժամկետները և այլ մանրամասները սահմանվելու է նախագծի 10-րդ հոդվածի 11-րդ մասով նախատեսված կարգով:









6. Չի ընդունվել:
«Նորմատիվ իրավական ակտերի մասին» օրենքի 16-րդ հոդվածը չի արգելում «և» ու «կամ» շաղկապների միաժամանակյա կիրառությունը: 







7. Ընդունվել է:

























8. Չի ընդունվել:
Պաշտոնավարման հաշվարկն արվել է՝ հաշվի առնելով, որ ժամկետի որոշման նպատակահարմարությունը գտնվում է ԱԳՆ տիրույթում:







9. Ընդունվել է ի գիտություն:
Դիվանագիտական ներկայացուցիչներին ծառայության ընթացքում խորհրդակցությունների կանչելու գործընթացը հիմնված է միջազգային սովորութային իրավունքի հիման վրա: Այն դիվանագիտական քայլ է, որը  դիվանագիտական ներկայացուցիչներին խորհրդակցությունների կանչելու միջոցով արտահայտում է պետության նկատմամբ դժգոհությունը:
10. Ընդունվել է ի գիտություն:
Նախագծում հնարավոր չէ թվարկել բոլոր դեպքերը, որոնք կարող են առաջանալ դիվանագիտական ծառայության մարմնի ղեկավարի ժամանակավոր բացակայության դեպքում վերջինիս փոխարինելու համար: Ժամանակավոր բացակայություն է համարվում արձակուրդը, ժամանակավոր անաշխատունակությունը, գործուղումը և այլ դեպքերը, որոնք կարող են առաջանալ ծառայության ընթացքում և որոնք հնարավոր չէ կանխատեսել և թվարկել:


11. Ընդունվել է ի գիտություն:
Նշված մասը վերաբերելի է բացառապես ԱԳ նախարարի կողմից շնորհվող աստիճաններին, որոնք թվարկված են նախագծի 22-րդ հոդվածում և վերաբերելի չեն բարձրագույն դիվանագիտական աստիճանների շնորհմանը:









12. Ընդունվել է:
























	13. Ընդունվել է ի գիտություն:
Որպես հիմք է ընդունվել հանրային ծառայության պաշտոն զբաղեցնելու դեպքում լիազորությունների իրականացմանը խոչընդոտող հիվանդությունների ցանկը:







14. Չի ընդունվել:
«Հանրային ծառայության մասին» օրենքում ևս վարձատրությունը նախատեսված է որպես սոցիալական երաշխիք:







15. Ընդունվել է:













16. Ընդունվել է:























































17. Ընդունվել է։







	4․ Աշխատանքի և սոցիալական 
հարցերի նախարարություն
	03.03.2026թ.

	
	N ԱԹ//7721-2026

	1․ ««Պետական կենսաթոշակների մասին» օրենքում փոփոխություն կատարելու մասին» օրենքի նախագծի վերաբերյալ ներկայացվում է հետևյալ առաջարկությունը․
Ըստ ՀՀ կենսաթոշակային օրենսդրության ընդհանուր տրամաբանության՝ կենսաթոշակի իրավունքը փոխկապակցված է աշխատելու և կենսաթոշակի իրավունք տվող վճարներ կատարելու հետ։ Երբ անձը տարիքով պայմանավորված կորցնում է իր աշխատունակությունը, նա կարող է ձեռք բերել կենսաթոշակի իրավունք՝ օրենքով պահանջվող պայմաններին բավավարելու դեպքում։  Այս առումով «Պետական կենսաթոշակների մասին» օրենքում (այսուհետ՝ Օրենք) 6 տեսակի աշխատանքային կենսաթոշակների համար սահմանվել է իրավունք տվող պայմաններ՝  փոխկապակցված տարիքի և աշխատանքային ստաժի հետ։ 
Օրենքի 29-րդ հոդվածի 2-րդ մասով սահմանված են կենսաթոշակային արտոնություններ, այն է՝ կենսաթոշակի իրավունք տվող ստաժի առկայության դեպքում կենսաթոշակը հաշվարկելիս աշխատանքային ստաժում հաշվառվող ժամանակահատվածներ (երեխային խնամելու, ուսման և այլն), որոնց ընթացքում անձը չի կատարել կենսաթոշակի իրավունք տվող վճարներ։ Ընդ որում, նշված դրույթով սահմանված՝ «կենսաթոշակային արտոնություններ» համարվող ժամանակահատվածներից յուրաքանչյուրի համար նախատեսված է առավելագույն ժամկետ՝ կենսաթոշակային ստաժում հաշվառելու վերաբերյալ։ Այսպես՝ հաշմանդամություն ունեցող երեխային խնամելու դեպքում՝ մինչև նրա 18 տարին լրանալն է, ֆունկցիոնալության խորը աստիճանի սահմանափակումով հաշմանդամություն ունեցող անձին խնամակալ ճանաչված լինելու դեպքում՝ մինչև 10 տարի,  մինչև յուրաքանչյուր երեխայի երկու տարին լրանալը երեխային խնամելու դեպքում՝ ընդհանուր 6 տարի, առկա (ցերեկային) ուսման ժամանակահատվածի դեպքում՝ 6 տարի, օտարերկրյա պետությունում գործող` Հայաստանի Հանրապետության դիվանագիտական ծառայության մարմին դիվանագիտական ծառայության մեկնած ամուսնու հետ համատեղ ապրած ժամանակահատվածը` հինգ տարուց ոչ ավելի։
 Ընդ որում, որ նշված դեպքերում հաշվառվում է ոչ թե տվյալ հանգամանքի ի հայտ գալուց հետո ամբողջ ժամանակահատվածը, այլ դրա որոշակի մասը: Հակառակ դեպքում կարող է ստեղծվել մի իրավիճակ, երբ աշխատելու հանգամանքով տրամադրվող կենսաթոշակը աշխատողի մոտ ավելի ցածր կլինի չաշխատողի կենսաթոշակից (քննարկվող արտոնության երկարատև ժամանակահատվածների շնորհիվ):
««Դիվանագիտական ծառայության մասին» օրենքի փոփոխություն կատարելու մասին» օրենքի նախագծով առաջարկվում է 1-ական տարով երկարաձգել դիվանագիտական ներկայացուցիչները պաշտոնավարման  առավելագույն ժամկետը՝ 4-ից դարձնելով 5 տարի, իսկ երկու իրար հաջորդող պաշտոնավարման ժամկետների ընդհանուր հանրագումարը՝ 7-ից դարձնելով 8 տարի:
 ««Պետական կենսաթոշակների մասին» օրենքում փոփոխություն կատարելու մասին» օրենքի նախագծով առաջարկվում է «կենսաթոշակային արտոնությունը»՝ դիվանագիտական ծառայության մեկնած ամուսնու հետ օտարերկրյա պետությունում գտնվելու ժամանակահատվածը` 5-ի փոխարեն սահմանել 10 տարի: 
Նշված 2 օրենսդրական փոփոխությունների առաջարկները միմյանց չեն համապատասխանում, տրամաբանական փոխկապակցվածություն չունեն:
Բացի այդ, հարկ է նաև նկատի ունենալ, որ Հայաստանի Հանրապետությունում  կենսաթոշակային բարեփոխումների շրջանակում կատարված օրենսդրական մի շարք փոփոխությունների արդյունքում կրճատվել են կենսաթոշակային տարբեր արտոնություններ։   	Այս համատեքստում կենսաթոշակի իրավունքի իրացման արդեն իսկ նախատեսված արտոնության համար առավել բարենպաստ նորմ սահմանելը (դիվանագիտական ծառայության մեկնած ամուսնու հետ օտարերկրյա պետությունում գտնվելու ժամանակահատվածը` 5-ի փոխարեն 10 տարի սահմանելը) նպատակահարմար չէ։ Ուստի առաջարկվում է նախագիծը հանել շրջանառությունից:
2․ 	«Պաշտոնատար անձանց գործունեության ապահովման, սպասարկման և սոցիալական երաշխիքների մասին» օրենքում լրացում կատարելու մասին» օրենքի նախագծի վերաբերյալ հայտնում եմ, որ «Պաշտոնատար անձանց գործունեության ապահովման, սպասարկման և սոցիալական երաշխիքների մասին» օրենքի (այսուհետ՝ Օրենք) 2-րդ հոդվածի 1-ին մասով սահմանված կենսաթոշակի կարող են հավակնել պետական պաշտոններ՝ քաղաքական, վարչական, ինքնավար և հայեցողական պաշտոններ զբաղեցրած անձինք։
Օրենքով նախատեսված պաշտոնները ունեն լայն իշխանական լիազորություններ, որոնց իրականացումը հաճախ կապված է մեծ պատասխանատվության, քաղաքական կամ իրավական ռիսկերի և հանրային նշանակության, ինչպես նաև քաղաքական պատասխանատվություն ենթադրող որոշումների ընդունման հետ։
Նշված պաշտոնները հանդիսանում են պետական իշխանության իրականացման առանցքային օղակները, որոնցով ապահովվում է Սահմանադրության գերակայությունը, իրավունքի գերակայության և ժողովրդավարական կառավարման սկզբունքների պաշտպանությունը։ Նրանց գործունեությունն ուղղակիորեն առնչվում է քաղաքացիների հիմնարար իրավունքների և ազատությունների երաշխավորմանը, պետական իշխանության թափանցիկ և հաշվետու գործառույթների իրականացմանը, ինչպես նաև տվյալ համակարգի կայունությանն ու անկախությանը։
Հետևաբար, այս պաշտոնների առանձնահատկություններից և բարձր հանրային նշանակությունից բխում է այն մոտեցումը, որ այդ պաշտոնները զբաղեցրած անձանց նկատմամբ սահմանվում են հատուկ սոցիալական և իրավական երաշխիքներ, որոնք մի կողմից խթանում են արդյունավետ և բարեխիղճ ծառայությունը, իսկ մյուս կողմից՝ ապահովում պետական իշխանության ինստիտուտների հանդեպ հանրային վստահության պահպանումը։
Այս տրամաբանությամբ Օրենքով կենսաթոշակի իրավունք ունի օտարերկրյա պետությունում գործող դիվանագիտական ծառայության մարմինների ղեկավարի պաշտոնում առնվազն 10 օրացուցային տարի պաշտոնավարած անձը՝ 65 տարին լրանալու դեպքում:
«Պաշտոնատար անձանց գործունեության ապահովման, սպասարկման և սոցիալական երաշխիքների մասին» օրենքում լրացում կատարելու մասին» օրենքի նախագծով առաջարկվում է Օրենքով սահմանել կենսաթոշակի իրավունք դիվանագիտական ծառայության առնվազն 25 օրացուցային տարվա մասնագիտական ստաժ ունեցող անձի համար: Ընդ որում, ըստ «Դիվանագիտական ծառայության մասին» օրենքի նախագծով առաջարկվող և այդ օրենքի գործող խմբագրության՝ դիվանագիտական ծառայությունը մասնագիտական գործունեություն է, որը դիվանագիտական ծառայության մարմիններում իրականացնում են դիվանագետները: Իսկ դիվանագիտական մարմիններն են՝ 
1) արտաքին գործերի նախարարությունը.
2) արտաքին գործերի նախարարությանը ենթակա մարմինը.
3) արտաքին գործերի նախարարությանը ենթակա` օտարերկրյա պետություններում գործող կառուցվածքային ստորաբաժանումները (այսուհետ՝ օտարերկրյա պետությունում դիվանագիտական ծառայության մարմիններ)`
ա. դեսպանությունները.
բ. միջազգային կազմակերպություններում մշտական ներկայացուցչությունները (այսուհետ՝ մշտական ներկայացուցչություն).
գ. հյուպատոսական հիմնարկները:
Ստացվում է՝ Օրենքով կենսաթոշակի իրավունք է ձեռք բերում դիվանագետը, այդ թվում՝ արտաքին գործերի նախարարությունում կամ դրա ենթակա մարմնում աշխատած ժամանակահատվածի հաշվառմամբ:
Այս կարգավորումը առաջարկը որևէ կերպ չի բխում Օրենքի տրամաբանությունից: 
Դիվանագետների՝ նախագծով առաջարկվող շրջանակի ծառայությունը կրում է շարունակական և կարիերային բնույթ։ Նրանք թեև իրականացնում են կարևոր գործառույթներ՝ կապված Հայաստանի Հանրապետության արտաքին քաղաքականության իրականացման, միջազգային հարաբերությունների զարգացման և պետական շահերի պաշտպանության հետ, սակայն չեն իրականացնում այնպիսի իշխանական լիազորություններ, որոնք համադրելի են Օրենքով սահմանված պաշտոններ զբաղեցրած անձանց (օրինակ՝ պատգամավորի, դատավորի, դատախազի, ՄԻՊ-ի և այլն) լիազորությունների հետ։ Ուստի սոցիալական երաշխիքների տարբերակումը պայմանավորված է ոչ թե ոլորտով, այլ՝ իշխանական լիազորությունների ծավալով և պետական պատասխանատվության մակարդակով։ Օտարերկրյա պետություններում գործող դիվանագիտական ծառայության մարմինների ղեկավարները (դեսպաններ, մշտական ներկայացուցիչներ կամ գլխավոր հյուպատոսներ) ներկայացնում են պետությունը տվյալ երկրում և ունեն առանձնահատուկ պատասխանատվություն: Հետևաբար օտարերկրյա պետությունում գործող դիվանագիտական ծառայության մարմինների ղեկավարի պաշտոն չզբաղեցնող դիվանագետի համար նախատեսված սոցիալական ապահովությունը կարգավորվում է ընդհանուր կենսաթոշակային համակարգով։ 
Բացի վերը նշվածից, նախագծի առաջարկությունը չի համապատասխանում խտրականության արգելքի սահմանադրական սկզբունքին: Ստացվում է՝ Արտաքին գործերի նախարարության աշխատակիցներին (դիվանագետներին) տրամադրվում է հատուկ սոցիալական երաշխիք, իսկ մյուս պետական ծառայողներին՝ քաղաքացիական ծառայողներին, մաքսային ծառայողներին, հարկային ծառայողներին չի տրվում:
Հարկ է նկատի ունենալ, որ նախագծով առաջարկվող կարգավորումները բովանդակային առումով ամբողջական չեն:
Ամփոփելով վերը նշվածը՝ նախագծով ներակայացված առաջարկությունը չի բխում կենսաթոշակային օրենսդրության ընդհանուր տրամաբանությունից, ի լրումն որի՝  Օրենքով սահմանված կենսաթոշակի իրավունք տվող պաշտոննների ցանկն ընդլայնելը՝ ի հաշիվ դիվանագետների, նաև կդիտարկվի որպես խտրական մոտեցում պետական ծառայության այլ ոլորտների նկատմամբ, ուստի առաջարկվում է նախագիծը հանել շրջանառությունից:
Նախագծերն անընդունելի են նաև ֆինանսական տեսանկյունից։
2026 թվականի ապրիլի 1-ից նախատեսվող կենսաթոշակների չափերի բարձրացումներն էականորեն մեծացրել են կենսաթոշակային ապահովությանն ուղղվող ծախսերի ծավալները։ Այս տեսանկյունից լրացուցիչ ցանկացած ծախս գործնականում ֆինանսավորման լուրջ խնդիրներ կառաջացնի։
	1. Ընդունվել է:
Նախագծերը հանվել են շրջանառությունից՝ լրացուցիչ քննարկման համար:







































































2. Ընդունվել է:


	5․ Առողջապահության նախարարություն
	06.03.2026թ.

	
	N ԼՆ/10.2/7282-2026

	Դիտողություններ և առաջարկություններ չկան:
	Ընդունվել է ի գիտություն:

	6․ Պաշտպանության նախարարություն

	11.03.2026թ.

	
	N ՊՆ/01/3116-2026

	1.Նախագծի 10-րդ հոդվածի՝
1) 9-րդ մասում հիմնավորման կարիք ունի պաշտպանության հարցերով կցորդների, ռազմական կցորդների և ներկայացուցիչների տեղակալների ու օգնականների՝ արտաքին գործերի նախարարության հետ համաձայնեցման անհրաժեշտությունը և նպատակը: Նշված մասում առաջարկում ենք քննարկել մինչև Վարչապետի որոշման ընդունումը՝ կցորդների և ներկայացուցիչների պաշտոնի նշանակումը և պաշտոնից ազատումը արտաքին գործերի նախարարության հետ համաձայնեցնելու հնարավորությունը,




2) 10-րդ և 11-րդ մասերը  շարադրել հետևյալ խմբագրությամբ.
10. Սույն հոդվածում նշված կցորդների և ներկայացուցիչների գործունեության անմիջական և ընդհանուր ղեկավարումն իրականացնում է իրավասու պետական մարմինը՝ օտարերկրյա պետությունում դիվանագիտական ծառայության մարմնի ղեկավարի քաղաքական ղեկավարությամբ:
11. Սույն հոդվածում նշված կցորդների և ներկայացուցիչների, ինչպես նաև պաշտպանության հարցերով կցորդների, ռազմական կցորդների և ներկայացուցիչների տեղակալների և օգնականների պաշտոնի նշանակման և ազատման, ծառայության անցնելու և ծառայությունը դադարեցնելու, ինչպես նաև կարգավիճակի, գործունեության և լիազորությունների շրջանակի, նրանց և նրանց ընտանիքների անդամների պահպանման ծախսերի ֆինանսավորման կարգի հետ կապված հարաբերությունները կարգավորվում են Կառավարության որոշմամբ:,
2. նախագծի 47-րդ, 48-րդ և 49-րդ հոդվածները լրացնել համապատասխանաբար 2-րդ, 9-րդ և 5-րդ մասերով, որոնք կսահմանեն, որ այդ հոդվածների դրույթները տարածվում են օրենքի 10-րդ հոդվածում նշված կցորդների, ներկայացուցիչների, տեղակալների և օգնականների, ինչպես նաև նրանց ընտանիքների անդամների վրա,










3. նախագծի 52-րդ հոդվածի 1-ին մասի 8-րդ կետում «ներկայացուցիչներին,» բառից հետո լրացնել «տեղակալներին, օգնականներին,» բառերը:

Ներկայացված մյուս օրենքների նախագծերի վերաբերյալ դիտողություններ և առաջարկություններ չունենք:
	1.1. Ընդունվել է ի գիտություն:
Օգնականները և տեղակալները նշանակվում և գործում են օտարերկրյա պետությունում ՀՀ դիվանագիտական ծառայության մարմնին կից: Նշանակվող անձը ստանում է դիվանագիտական պաշտոնին հավասարեցված կարգավիճակ, հետևաբար, հաշվի առնելով արտաքին քաղաքականության կառավարման հարցում ԱԳՆ իրավասությունները՝ ԱԳՆ-ն նախապես պետք է տրամադրի իր համաձայնությունը՝ մինչև վերջինիս նշանակումը։
1.2. Ընդունվել է մասնակի:
Կցորդները և ներկայացուցիչները նշանակվում և գործում են օտարերկրյա պետությունում  ՀՀ դիվանագիտական ծառայության մարմնին կից, հետևաբար վերջիններիս գործունեությունը պետք է իրականացվի դիվանագիտական ծառայության մարմնի ղեկավարի քաղաքական ղեկավարությամբ: 
11-րդ կետը լրամշակվել է առաջարկվող խմբագրությամբ:





2. Չի ընդունվել:
Առաջարկվող հոդվածներում կցորդների, ներկայացուցիչների, տեղակալների և օգնականների համար համապատասխան դրույթներ նախատեսելը դուրս է Դիվանագիտական ծառայության մասին օրենքի կարգավորման առարկայի շրջանակից, քանի որ օրենքը կարգավորում է դիվանագիտական ծառայություն իրականացնող անձանց կարգավիճակը, ծառայության ընթացքում ու դրանից հետո այդ անձանց և նրանց ընտանիքների անդամների իրավունքները և սոցիալական երաշխիքները։
3. Չի ընդունվել:
Նախագծի 52-րդ հոդվածի 2- մասում չնշված անձանց դիվանագիտական անձնագիրը տրվում է վարչապետի թույլտվությամբ:
Ընդունվել է ի գիտություն:

	7․ Էկոնոմիկայի նախարարություն
	06.03.2026թ.

	
	N 09/4578-2026

	1. 5-րդ հոդվածի 1-ին մասի 6-րդ ենթակետում «մինչև 18 երեխա» բառերի փոխարեն նշել «մինչև 18 տարեկան երեխա» բառերը։
2. Հոդված 10-ի 5-րդ մասի մասնագիտացված միջազգային կազմակերպություններում արտահայտությունից հետո ավելացնել մշտական բառը։














3. Հոդված 10-ի 6-րդ, 8-րդ, 9-րդ և 11-րդ մասերը հանել, քանի որ կցորդների և ներկայացուցիչների, մասնագիտացված միջազգային կազմակերպություններում մշտական ներկայացուցիչների գործունեության, նշանակումների, ֆինանսավորման հետ կապված կարգավորումները սահմանվում են ՀՀ կառավարության և ՀՀ վարչապետի համապատասխան որոշումներով։
4. Հոդված 13-ի մաս 1-ը սկզբունքորեն Հոդված 5-ի մաս 3-ի կրկնությունն է։ Այնուամենայնիվ, Հոդված 13-ի մաս 1-ում բացակայում է գլխավոր հյուպատոսը, ով նույնպես կարող է լինել օտարերկրյա պետությունում դիվանագիտական ծառայության մարմնի ղեկավար՝ համաձայն Հոդված 5-ի մաս 3-ի։ 
5. Հոդված 13-ի մաս 1-ում հանել «(այսուհետ` մշտական ներկայացուցիչ)» բառերը, քանի որ ամբողջ հետագա տեքստում այն օգտագործվում է ընդամենը մեկ անգամ (Հոդված 15 մաս 3-ում)։
6. Հոդված 13-ի մաս 1-ում հանել «(այսուհետ` դեսպան)» բառերը, քանի որ ամբողջ հետագա տեքստում այն օգտագործվում է ընդամենը մեկ անգամ (Հոդված 15 մաս 1-ում)։
7. Հոդված 15 մաս 1-ում «Դեսպանն» բառի փոխարեն օգտագործել «Արտակարգ և լիազոր դեսպանն» արտահայտությունը։
8. Հոդված 15 մաս 3-ում «Մշտական ներկայացուցիչն» արտահայտության փոխարեն օգտագործել «Միջազգային կազմակերպությունում մշտական ներկայացուցիչն» արտահայտությունը։
9. Օրենքի նախագծի ամբողջ տեքստում «այլ իրավական ակտեր» բառերը փոխարինել «իրավական այլ ակտեր» բառերով։
	1․ Ընդունվել է:


2․ Չի ընդունվել:
10-րդ հոդվածում նշված ներկայացուցիչները չեն կարող համարվել միջազգային կազմակերպություններում մշտական ներկայացուցիչներ, քանի որ մշտական ներկայացուցիչը օտարերկրյա պետությունում դիվանագիտական ծառայության մարմնի՝ միջազգային կազմակերպություններում ՀՀ մշտական ներկայացուցչության ղեկավարն է, որի նշանակման կարգը այլ է՝ սահմանված Սահմանադրությամբ և «Դիվանագիտական ծառայության մասին» օրենքով:
3․ Չի ընդունվել:
Հոդված 10-ի նշված մասերը սահմանում են համապատասխան լիազորող նորմեր, որոնք անհրաժեշտ են կցորդների և ներկայացուցիչների հաստիքներ սահմանելու, ինչպես նաև վերջիններիս պաշտոնի նշանակելու և ազատելու համար:
4․ Ընդունվել է:





5․ Ընդունվել է:



6․ Ընդունվել է:



7․ Ընդունվել է:


8․ Ընդունվել է:



9․ Չի ընդունվել, 
քանի որ օրենսդրական ակտերում «իրավական այլ ակտեր» եզրույթ չի օգտագործվում:

	8․ Պետական եկամուտների կոմիտե
	02.03.2026թ.

	
	N 01/3-4/12559-2026

	1․ «Դիվանագիտական ծառայության մասին» օրենքում փոփոխություն կատարելու մասին» օրենքի նախագծի 6-րդ հոդվածի 2-րդ կետը սահմանում է, որ օտարերկրյա պետության հետ ձեռք բերված համաձայնությամբ՝ օտարերկրյա պետությունում հավատարմագրված դեսպանի ընդհանուր ղեկավարությամբ կարող է գործել դիվանագիտական գրասենյակ (այսուհետ՝ գրասենյակ): 
Ելնելով այն հանգամանքից, որ նշված դիվանագիտական գրասենյակները ներառված չեն նախագծի 6-րդ հոդվածի 1-ին մասի 3-րդ կետով նախատեսվող՝ օտարերկրյա պետությունում դիվանագիտական ծառայության մարմինների շարքում, ուստի անհասկանալի է, թե ինչպիսի կարգավիճակ են ունենալու նշված գրասենյակները և դրանց աշխատակիցները՝ վերջիններիս նկատմամբ օրենսդրությամբ սահմանված արտոնությունների կիրառման համատեքստում։

2․ Նախագծի 10-րդ հոդվածի 5-րդ մասը սահմանում է, որ Կառավարության որոշման հիման վրա օտարերկրյա պետությունում դիվանագիտական ծառայության մարմնին կից կարող են գործել պաշտպանության հարցերով կցորդներ, ռազմական և առևտրական կցորդներ կամ ներկայացուցիչներ, մասնագիտացված միջազգային կազմակերպություններում ներկայացուցիչներ: 
Ելնելով այն հանգամանքից, որ ՀՀ մաքսային կցորդների հաստիքները (առկա է ՀՀ մաքսային կցորդի 1 հաստիք՝ ԵՄ-ում և ՀՄԿ-ում, 1 հաստիք՝ ՌԴ-ում) գործում են 2009 թվականի դեկտեմբերի 17-ի N1491-Ն որոշման ընդունման պահին գործող և 2019 թվականի դեկտեմբերի 12-ի N1807-Ն որոշման ընդունման պահին գործող «Դիվանագիտական ծառայության մասին» օրենքով սահմանված իրավասության հիմքով և ոչ թե միջազգային պայմանագրերի հիման վրա, ուստի առաջարկում ենք 5-րդ կետը շարադրել հետևյալ խմբագրությամբ՝ նշված կետում առաջարկվող «այլ կցորդներ» ձևակերպման ներքո ՀՀ մաքսային կցորդներին ևս նախատեսելու հնարավորության ստեղծման նպատակով․
«5. Կառավարության որոշման հիման վրա օտարերկրյա պետություններում դիվանագիտական ծառայության մարմնին կից կարող են գործել պաշտպանության հարցերով կցորդներ, ռազմական, առևտրական և այլ կցորդներ կամ ներկայացուցիչներ, մասնագիտացված միջազգային կազմակերպություններում՝ կցորդներ կամ ներկայացուցիչներ:»։
	1․ Ընդունվել է ի գիտություն:
Վիեննայի կոնվենցիայի համաձայն՝ դիվանագիտական գրասենյակը համարվում է դիվանագիտական ներկայացուցչության մաս, իսկ դիվանագիտական ներկայացուցչությունները հանդիսանում են ԱԳՆ ենթակա՝ օտարերկրյա պետություններում գործող առանձնացված ստորաբաժանումներ: Հետևաբար, ինչպես դիվանագիտական ծառայության մյուս մարմիններ, այդպես էլ դիվանագիտական գրասենյակներ ծառայության մեկնելու են դիվանագետները:
2․ Չի ընդունվել:
Այլ կցորդների նշանակման անհրաժեշտությունը ծագում է ՀՀ կողմից որևէ միջազգային կամ այլ միջազգային կազմակերպությանն անդամակցելու դեպքում, եթե նման դրույթ նախատեսում է տվյալ կազմակերպության կանոնադրությունը կամ կոնկրետ պետության հետ կնքված համապատասխան ոլորտում երկկողմ համագործակցության վերաբերյալ միջազգային պայմանագրի հիման վրա։ Նշված երկու դեպքում էլ կցորդների նշանակման համար հիմք է հանդիսանում համապատասխան միջազգային պայմանագրի դրույթներով սահմանված անհրաժեշտությունը, որը ծագում է կոնկրետ մասնավոր դեպքի համար: ՌԴ-ում ՀՀ մաքսային կցորդի հարցը կկարգավորվի միջազգային պայմանագիր կնքելով, իսկ Համաշխարհային մաքսային կազմակերպությունում ՀՀ մաքսային ներկայացուցիչը արդեն իսկ գործում է միջազգային պայմանագրի հիման վրա:


	9․ ՀՀ ազգային անվտանգության ծառայություն
	03.03.2026թ.

	
	N 11/312

	Դիտողություններ և առաջարկություններ չկան:
	Ընդունվել է ի գիտություն:

	10․ ՀՀ վարչապետի աշխատակազմի
քաղաքացիական ծառայություն
	02.03.2026թ.

	
	N 42/43.6/6364-2026

	1․ Նախագծի 18-րդ հոդվածի 3-րդ մասով նախատեսվում է արտակարգ և լիազոր դեսպանի, ինչպես նաև միջազգային կազմակերպությունում մշտական ներկայացուցչի պաշտոնները դասակարգել վարչական պաշտոնների խմբում։ Միաժամանակ, հարկ է նշել, որ «Հանրային ծառայության մասին» օրենքի 6-րդ հոդվածով սահմանված վարչական պաշտոնների շրջանակում նշված պաշտոնները ներառված չեն։ Այսպիսով, առաջանում է իրավական անհամապատասխանություն Նախագծով առաջարկվող կարգավորման և «Հանրային ծառայության մասին» օրենքով արդեն իսկ ամրագրված վարչական պաշտոնների դասակարգման միջև։
Ելնելով վերոգրյալից՝ առաջարկում ենք կամ համապատասխան փոփոխություններ և լրացումներ նախատեսել «Հանրային ծառայության մասին» օրենքի 6-րդ հոդվածում՝ վարչական պաշտոնների ցանկը համապատասխանեցնելով Նախագծով առաջարկվող կարգավորմանը, կամ էլ վերանայել Օրենքի 18-րդ հոդվածի 3-րդ մասով առաջարկվող դասակարգումը՝ այն համապատասխանեցնելով գործող օրենսդրական կարգավորումներին՝ ապահովելով իրավական համակարգի ներքին ներդաշնակությունն ու կանխատեսելիությունը։
Միաժամանակ, Նախագծի 18-րդ հոդվածի 8-րդ մասը սահմանում է, որ արտաքին գործերի նախարարության աջակցող մասնագիտական կառուցվածքային ստորաբաժանումներում մասնագիտական գործունեությունը, բացառությամբ տեխնիկական սպասարկման գործառույթների հետ կապված աշխատանքային գործունեության, քաղաքացիական ծառայություն է, իսկ այդ կառուցվածքային ստորաբաժանումներում համապատասխան պաշտոններ զբաղեցնող անձինք քաղաքացիական ծառայողներ են: Եթե արտաքին գործերի նախարարության աջակցող մասնագիտական կառուցվածքային ստորաբաժանումներում կան նաև քաղաքացիական աշխատանք կատարողներ, ապա հիշյալ հոդվածում որպես բացաություն անհրաժետ է նախատեսել նաև այդ անձանց։
2․ Առաջարկում ենք Նախագծի 29-րդ հոդվածի 2-րդ մասի «հմտությունների» բառը փոխարինել «կոմպետենցիաների» բառով՝ հաշվի առնելով հանրային ծառայության հետ կապված իրավահարաբերությունները կարգավորող օրենսդրությամբ համապատասխանության հասկացության առկայությունը։
3․ Նախագծի 36-րդ հոդվածով նախատեսվող կարգավորման համաձայն՝ դիվանագիտական ծառայության կադրերի ռեզերվում գրանցվում են այն դիվանագետները, որոնք ազատվել են զբաղեցրած պաշտոնից արտաքին գործերի նախարարի համաձայնությամբ մինչև 4 տարի ժամկետով ուսանելու կամ գիտական գործունեությամբ զբաղվելու հիմքով։ Միևնույն ժամանակ նույն հոդվածի 2-րդ մասով սահմանվում է, որ կադրերի ռեզերվում գտնվելու ժամկետը հաշվարկվում է դիվանագիտական ծառայության ստաժի մեջ։ Նշված կարգավորումների համադրությունից հետևում է, որ դիվանագետի՝ փաստացի դիվանագիտական ծառայություն չիրականացնելու ժամանակահատվածը ոչ միայն պահպանվում է որպես կադրային ռեզերվում գտնվելու շրջան, այլև ամբողջությամբ հաշվարկվում է դիվանագիտական ծառայության ստաժի մեջ՝ անկախ այդ ժամանակահատվածում իրականացվող գործունեության բովանդակությունից և դիվանագիտական ծառայության կարիքների հետ դրա անմիջական կապից։ Ինչպես նաև սույն  հոդվածի 1-ին մասի 1-ին կետում «միջազգային ծառայող» բառերը անհրաժեշտ է փոխարինել «դիվանագիտական ծառայող» բառերով։
Միևնույն ժամանակ, առկա չէ նաև հիմնավորում կամ վերլուծություն մինչև 4 տարի ժամկետի ընտրության անհրաժեշտության ու համաչափության վերաբերյալ։ Մասնավորապես, Նախագծից կամ կից հիմնավորումից չի բխում, թե արդյոք նշված ժամկետը պայմանավորված է միջազգային փորձով, բարձրագույն կրթության կամ գիտական գործունեության միջին տևողությամբ, դիվանագիտական ծառայության կադրային քաղաքականության առանձնահատկություններով, թե այլ օբյեկտիվ չափորոշիչներով։ Այս առումով առաջարկում ենք հիմնավորման մեջ ներկայացնել 4 տարվա ժամկետի ընտրության իրավական և գործնական հիմնավորումներ՝ այդ թվում՝ համեմատական վերլուծություն միջազգային դիվանագիտական ծառայությունների փորձի շրջանակում։ 
Միաժամանակ, Նախագծով որևէ կարգավորում նախատեսված չէ ռեզերվում գտնվելու ժամանակահատվածում դիվանագետի  վարձատրության վերաբերյալ։
Ելնելով վերոգրյալից՝ առաջարկում ենք վերանայել նախատեսվող կարգավորումները վերոնշված դիտարկումների համատեքստում։
4․ Նախագծի Դիվանագիտական ծառայության պաշտոնում նշանակման համար սահմանափակումները վերտառությամբ 25-րդ հոդվածով սահմանվում է, որ դիվանագիտական ծառայության պաշտոն զբաղեցնող անձանց նկատմամբ կիրառվում են «Հանրային ծառայության մասին» օրենքով նախատեսված սահմանափակումները։ Այսինքն՝ հոդվածի բովանդակությունից բխում է, որ այն վերաբերում է ոչ թե դիվանագիտական ծառայության պաշտոնում նշանակման համար սահմանափակումներին, այլ արդեն իսկ պաշտոն զբաղեցնող անձանց նկատմամբ կիրառվող սահմանափակումներին։ Արդյունքում առաջանում է անհամապատասխանություն հոդվածի վերնագրի և դրա բովանդակության միջև։ 
 Միևնույն ժամանակ, Նախագծի 44-րդ հոդվածի 1-ին մասի 7-րդ կետով դիվանագետի պարտականությունների թվում առանձին ընդգծվում է «Հանրային ծառայության մասին» օրենքով սահմանված նվերներ ընդունելու սահմանափակումների պահպանումը։ Մինչդեռ Նախագծի 25-րդ հոդվածը ընդհանուր հղում է կատարում նույն օրենքով նախատեսված բոլոր սահմանափակումներին։ Այս պայմաններում Նախագծի 44-րդ հոդվածում դրանցից միայն մեկի՝ նվերներ ընդունելու սահմանափակման առանձնացումն առաջացնում է երկիմաստություն և կարող է այնպիսի տպավորություն ստեղծել, թե դիվանագետի նկատմամբ կիրառելի սահմանափակումներից առանձնապես շեշտադրվում կամ նույնիսկ բացառապես կիրառվում է միայն այդ սահմանափակումը։
Ելնելով վերոգրյալից՝ առաջարկում ենք վերացնել Նախագծի 25-րդ և 44-րդ հոդվածների միջև առկա անհամապատասխանությունը՝ ապահովելով կարգավորումների համահունչությունը։
5․ Համաձայն «Հանրային ծառայության մասին» օրենքում լրացում և փոփոխություն կատարելու մասին» օրենքի նախագծին կից ներկայացված հիմնավորման՝ «Հանրային ծառայության մասին» օրենքի 8-րդ հոդվածի 3-րդ մասի համաձայն՝ դիվանագիտական ներկայացուցիչների պաշտոնը համարվում է պետական հայեցողական պաշտոն, իսկ Դիվանագիտական ծառայության մասին գործող օրենքի 18-րդ հոդվածով այդ պաշտոնը նախատեսված է որպես վարչական պաշտոն: Երկու օրենքում միևնույն կարգավորման վերաբերյալ հակասությունը վերացնելու նպատակով առաջարկվում է «Հանրային ծառայության մասին» օրենքում կատարել փոփոխություն և դիվանագիտական ներկայացուցիչների պաշտոնը սահմանել որպես վարչական պաշտոն։ Մինչդեռ հիմնավորմամբ որևէ տեղեկատվություն կամ վերլուծական տվյալներ առկա չեն դիվանագիտական ներկայացուցիչների պաշտոնը հայեցողական պաշտոններից վարչական պաշտոններում դասակարգելու օբյեկտիվ անհրաժեշտության վերաբերյալ։
Ամփոփելով վերոգրյալը՝ գտնում ենք, որ Նախագիծը ու Հիմնավորումն ունեն վերանայման անհրաժեշտություն։ 
Ինչ վերաբերում է Նախագծի 49-րդ հոդվածով նախատեսվող՝ օտարերկրյա պետությունում ծառայության մեկնած դիվանագետի ամուսնու իրավունքների վերաբերյալ կարգավորմանը, ապա հարկ է նշել, որ այն իր բովանդակությամբ համահունչ է «Քաղաքացիական ծառայության մասին» օրենքի 13-րդ հոդվածի 1-ին մասի 7-րդ կետով ամրագրված իրավական մոտեցումներին։ Մասնավորապես, կարգավորումը նպատակ ունի ապահովել դիվանագետի ընտանիքի անդամի սոցիալական և ծառայողական իրավունքների պաշտպանությունը՝ հաշվի առնելով դիվանագիտական ծառայության առանձնահատկությունները և ընտանիքի միասնականության պահպանման սկզբունքը։
Ելնելով վերոգրյալից՝ հայտնում ենք, որ Նախագծի 49-րդ հոդվածով առաջարկվող կարգավորումը, լինելով համահունչ «Քաղաքացիական ծառայության մասին» օրենքի 13-րդ հոդվածի 1-ին մասի 7-րդ կետով նախատեսված դրույթներին, Գրասենյակի կողմից գնահատվել է որպես հիմնավորված և արժանացել է հավանության։

	1․ Ընդունվել է ի գիտություն:
Նախագծի՝ Վարչապետի աշխատակազմի քաղաքացիական ծառայության գրասենյակ ներկայացված փաթեթում արդեն իսկ ներառված է եղել «Հանրային ծառայության մասին» օրենքում համապատասխան փոփոխություններ և լրացումներ նախատեսող օրենքի նախագիծը: 












Ընդունվել է












2․ Չի ընդունվել:
«կոմպետենցիա» բառը նպատակահարմար չէ կիրառել առաջին անգամ դիվանագիտական ծառայության պաշտոնի նշանակվող անձի փորձաշրջանի ընթացքում զբաղեցրած պաշտոնին համապատասխանությունը ստուգելիս: 
3․ Ընդունվել է մասնակի:
Հայաստանի Հանրապետության համար հատկացված քվոտաների շրջանակում միջազգային կազմակերպություն աշխատանքի անցնելիս անձը չի գործուղվում որպես դիվանագետ, հետևաբար նշված դեպքում «դիվանագիտական ծառայող» բառերը կիրառելի չէ: Այնուամենայնիվ, տարընկալումից խուսափելու համար 36-րդ հոդվածի 1-ին մասի 1-ին կետը խմբագրվել է:
Ռեզերվում գտնվելու ժամանակահատվածում դիվանագետը չի վարձատրում, ուստի նշված հոդվածում  վարձատրության վերաբերյալ կարգավորում նախատեսելու անհրաժեշտություն չկա:
Ուսանելու կամ գիտական գործունեությամբ զբաղվելու հիմքով կադրերի ռեզերվում գրանցվելու ժամանակահատվածը խմբագրվել է մինչև 3 տարի՝ հաշվի առնելով, որ ՀՀ-ում և օտարերկրյա պետություններում կրթությունը մագիստրատուրայում հիմնականում իրականացվում է մինչև 3 տարի ժամկետով:











4․ Ընդունվել է:






























5․ Ընդունվել է ի գիտություն:
Դիվանագիտական ծառայություն իրականացնող անձանց կարգավիճակի հետ կապված հարաբերությունները կարգավորվում են «Դիվանագիտական ծառայության մասին» օրենքով, որտեղ դիվանագիտական ներկայացուցիչների պաշտոնը ի սկզբանե նախատեսված է եղել որպես վարչական պաշտոն: 
Հետևաբար, նախագծով «Հանրային ծառայության մասին» օրենքը  համապատասխանեցվում է «Դիվանագիտական ծառայության մասին» օրենքին՝ վերացնելու համար միաժամանակյա ընդունված օրենքների միջև անհամապատասխանությունը:

	11․ Արդարադատության նախարարության
պետական փորձագիտական եզրակացություն
	15.04.2026թ.

	
	N 27.0.1/18873-2026

	1․ Նախագծի 6-րդ հոդվածի 1-ին մասի համաձայն՝ դիվանագիտական ծառայության մարմիններն են` արտաքին գործերի նախարարությանը ենթակա օտարերկրյա պետություններում գործող կառուցվածքային ստորաբաժանումները (այսուհետ՝ օտարերկրյա պետությունում դիվանագիտական ծառայության մարմիններ)
ա. դեսպանությունները.
բ. միջազգային կազմակերպություններում մշտական ներկայացուցչությունները (այսուհետ՝ մշտական ներկայացուցչություն).
գ. հյուպատոսական հիմնարկները:
 Նշյալ կարգավորման բովանդակային վերլուծության արդյունքում ստացվում է, որ դիվանագիտական ծառայության մարմին է նախ Արտաքին գործերի նախարարությունը: Ընդ որում, օտարերկրյա պետությունում գործող դիվանագիտական ծառայության մարմինները Նախագծով առաջարկվող կարգավորման արդյունքում համարվելու են Նախարարության կառուցվածքային ստորաբաժանում: Այս առումով, տեղեկացնում ենք, որ «Կառավարչական իրավահարաբերությունների կարգավորման մասին» օրենքի 7-րդ հոդվածի 3-րդ մասի համաձայն՝ Կառուցվածքային ստորաբաժանման կարգավիճակին ներկայացվող պահանջները սահմանում է Կառավարությունը: Նշված լիազորող նորմի հիման վրա 2002 թվականի ապրիլի 30-ին ընդունվել է ՀՀ կառավարության «Հայաստանի Հանրապետության նախարարությունների աշխատակազմերի կառուցվածքային և առանձնացված ստորաբաժանումներին ներկայացվող պահանջների մասին» թիվ 488 որոշումը, որով Նախարարությունների կառուցվածքային և առանձնացված ստորաբաժանումներին ներկայացվող պահանջների բովանդակային վերլուծությունից կարելի է եզրակացնել որ կարող են այդպիսիք կոչվել «վարչություն, բաժին, քարտուղարություն» և նշյալ որոշմամբ սահմանված այլ անվանումներով: Ընդ որում նույն որոշման 5.1 կետի համաձայն՝ Առանձին դեպքերում Հայաստանի Հանրապետության կառավարության կողմից կարող են սահմանվել Հայաստանի Հանրապետության նախարարությունների աշխատակազմերի կառուցվածքային և առանձնացված ստորաբաժանումներին ներկայացվող այլ պահանջներ: 
Այսպիսով, առաջարկում ենք կամ վերանայել դեսպանության, միջազգային կազմակերպություններում մշտական ներկայացուցչության և հյուպատոսական հիմնարկի՝ ԱԳՆ կառուցվածքային ստորաբաժանում համարվելու հանգամանքը, կամ քննարկել նշված որոշման մեջ փոփոխություն կատարելու հարցը:    
Բացի այդ, հարկ է նկատել, որ եթե Արտաքին գործերի նախարարությունը համարվում է դիվանագիտական մարմին, ապա դրա կառուցվածքային ստորաբաժանումները ևս դիտարկվելու են դիվանագիտական մարմին, հետևաբար, առաջարկում ենք կառուցվածքային ստորաբաժանումների շրջանակը բացահայտել Նախագծի 6-րդ հոդվածի 1-ին մասի 1-ին կետում:
2. Նախագծի 10-րդ հոդվածի 8-րդ մասով նախատեսվում է, որ սույն հոդվածում նշված կցորդների և ներկայացուցիչների, ինչպես նաև պաշտպանության հարցերով կցորդների, ռազմական կցորդների և ներկայացուցիչների տեղակալների և օգնականների հաստիքները սահմանվում են վարչապետի որոշմամբ՝ իրավասու մարմնի ներկայացմամբ՝ համաձայնեցված Արտաքին գործերի նախարարության հետ:
Անհրաժեշտ է հստակեցնել, թե ի՞նչ եղանակով է ձեռք բերվելու համաձայնությունը, գրավոր, թե բանավոր, ինչ մեխանիզմով և ինչ ժամկետներում, ինչպես նաև անհրաժեշտ է հստակեցնել ինչ ազդեցություն կարող է ունենալ նշված համաձայնեցման մեխանիզմը, մասնավորապես՝ ինչ իրավական հետևանք է առաջանալու համաձայնություն ձեռք չբերելու արդյունքում 
Հարկ է նշել, որ այս դիտարկման վերաբերյալ ամփոփաթերթում նշվել էր, որ չի ընդունվել այն պատճառաբանությամբ, որ համաձայնեցման մեխանիզմը, ժամկետները և այլ մանրամասները սահմանվելու է նախագծի 10-րդ հոդվածի 11-րդ մասով նախատեսված կարգով:
Այս կապակցությամբ անհրաժեշտ է պարզաբանել, թե արդյո՞ք համաձայնեցման կարգը նույնպես ներառված է Կառավարության որոշման մեջ, եթե այո, ուրեմն կարող ենք հանել այս դիտարկումը, եթե ոչ, ապա կարող է մնալ:
3․ Նախագծի 8-րդ հոդվածի 4-րդ մասի համաձայն՝ արտաքին գործերի նախարարի և տեղակալների լիազորությունները սահմանվում են օրենքներով, իսկ դրանց իրականացման հետ առնչվող հարցերը սահմանվում են արտաքին գործերի նախարարության կանոնադրությամբ: Իրավական որոշակիությունից ելնելով՝ առաջարկում ենք հստակ նշել, թե որ օրենքով են կարգավորվում նախարարի և տեղակալների լիազորությունները։
Սահմանադրական դատարանն իր մի շարք որոշումներում անդրադարձել է իրավական որոշակիության սահմանադրական պահանջների բովանդակությանը՝ արձանագրելով, ի թիվս այլի, ներքոշարադրյալը.
«(…) [Ի]րավական որոշակիության ապահովման տեսանկյունից օրենսդրության մեջ օգտագործվող հասկացությունները պետք է լինեն հստակ, որոշակի և չհանգեցնեն տարաբնույթ մեկնաբանությունների կամ շփոթության» (ՍԴՈ-1176):
4. Նախագծի շրջանառության փուլում ՀՀ արդարադատության նախարարության կողմից ներկայացվել էր հետևյալ դիտարկումը՝
13-րդ հոդվածի 1-ին մասի համաձայն՝ օտարերկրյա պետությունում դիվանագիտական ծառայության մարմնի ղեկավարը կարող է լինել արտակարգ և լիազոր դեսպանը (այսուհետ` դեսպան) կամ գործերի հավատարմատարը` տվյալ պետության հետ ձեռք բերված պայմանավորվածության համաձայն, ինչպես նաև միջազգային կազմակերպությունում մշտական ներկայացուցիչը (այսուհետ` մշտական ներկայացուցիչ): 
Այս առումով հարկ է նկատել, որ Նախագծի 5-րդ հոդվածի 1-ին մասում, ի թիվս այլ հասկացությունների, տրվում է «օտարերկրյա պետությունում դիվանագիտական ծառայության մարմնի ղեկավար» հասկացության սահմանումը, որի համաձայն՝ արտակարգ և լիազոր դեսպանը և միջազգային կազմակերպությունում մշտական ներկայացուցիչը, գլխավոր հյուպատոսը, գործերի հավատարմատարը կարող են զբաղեցնել քննարկվող պաշտոնը: 
Արդյունքում, կարելի է նկատել, որ Նախագծի 5-րդ հոդվածը սահմանում է նաև, որ օտարերկրյա պետությունում դիվանագիտական ծառայության մարմնի ղեկավար կարող է նշանակվել գլխավոր հյուպատոսը, որը, սակայն չի արտացոլվել Նախագծի 13-րդ հոդվածում: 
«Նորմատիվ իրավական ակտերի մասին» օրենքի 13-րդ հոդվածի համաձայն՝ Նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները, ուստի առաջարկում ենք Նախագծի վերոնշյալ կարգավորումները համապատասխանեցնել միմյանց։
Նշված դիտարկման վերաբերյալ ամփոփաթերթում նշվել է, որ հաշվի առնելով, որ գլխավոր հյուպատոսի և դիվանագիտական ներկայացուցիչների (դեսպան, միջազգային կազմակերպությունում մշտական ներկայացուցիչ) նշանակման կարգը տարբեր է, այդ իսկ պատճառով այն արտացոլվել է  Նախագծի 31-րդ հոդվածում: Գլխավոր հյուպատոսին նշանակում է արտաքին գործերի նախարարը, իսկ դիվանագիտական ներկայացուցիչներին՝ Հանրապետության նախագահը՝ վարչապետի առաջարկությամբ: 
Հարկ է նշել, որ Նախագծի 31-րդ հոդվածը վերաբերում է դիվանագետի ռոտացիային, ուստի վերաբերելի չէ այս դիտարկմանը:
5․ Նախագծի 13-րդ հոդվածի 3-րդ մասի համաձայն՝ դիվանագիտական ներկայացուցիչները պաշտոնավարում են առավելագույնը 5 տարի ժամկետով: Իրավական որոշակիության սկզբունքից ելնելով՝ առաջարկում ենք պարզաբանել, թե ինչ չափորոշիչներով է որոշվելու, թե դիվանագիտական ներկայացուցիչները ինչ ժամկետով են նշանակվելու։ Վերոնշյալի համատեքստում՝ անհարժեշտ է սահմանել նաև դիվանագիտական ներկայացուցիչներին հետ կանչելու հիմքերը։
6․ Նախագծի 54-րդ հոդվածի 3-րդ մասով նախատեսվում է, որ դիվանագիտական ակադեմիան իր գործունեության և նպատակների իրականացման համար կարող է իրականացնել ձեռնարկատիրական գործունեություն:
«Պետական ոչ առևտրային կազմակերպությունների» մասին օրենքի 6-րդ հոդվածի 1-ին մասի համաձայն՝ պետական կազմակերպությունը ձեռնարկատիրական գործունեությամբ կարող է զբաղվել միայն օրենքով կամ հիմնադրի որոշմամբ ուղղակիորեն նախատեսված դեպքերում և գործունեության տեսակներով: Լիցենզավորման ենթակա գործունեության տեսակներով պետական կազմակերպությունը կարող է զբաղվել միայն լիցենզիայի հիման վրա:
Նույն օրենքի 9-րդ հոդվածի 3-րդ մասով սահմանվում է, որ Պետական կազմակերպությունն ստեղծվում է հիմնադրի որոշմամբ:
Պետական կազմակերպության հիմնադրման մասին հիմնադրի որոշմամբ սահմանվում են պետական կազմակերպության անվանումը, նրա գործունեության առարկան և նպատակները, այդ թվում` նրա կողմից իրականացվող ձեռնարկատիրական գործունեության տեսակները, պետական կազմակերպությանը սեփականության իրավունքով հանձնվող և (կամ) ամրացվող գույքի կազմն ու արժեքը, պետական կազմակերպության կառավարումն իրականացնող այն լիազորված պետական մարմինը, որի ենթակայությանը հանձնվում է պետական կազմակերպությունը, լիազորված պետական մարմնի լիազորությունները, ինչպես նաև օրենքին չհակասող այլ դրույթներ:
Վերոգրյալից կարող ենք եզրակացնել, որ Պետական ոչ առևտրային կազմակերպությունը կարող է զբաղվել ձեռնարկատիրական գործունեությամբ, եթե դա ուղղակի նշված է նրա կանոնադրությունում, ինչպես նաև պետք է նշված լինեն ձեռնարկատիրական գործունեության տեսակները:
Ուստի, վերոգրյալի հիման վրա անհրաժեշտ է Նախագծի 54-րդ հոդվածի 3-րդ մասում «կարող է իրականացնել» բառերից հետո ավելացնել «Կանոնադրությամբ նախատեսված» բառերը:
7․ Նախագծի 34-րդ հոդվածի 2-ին մասի համաձայն՝ ատեստավորումն իրականացվում է հարցազրույցի միջոցով, եթե մրցութային-ատեստավորող հանձնաժողովն այլ որոշում չի կայացնում: Առաջարկում ենք նշված կարգավորումը վերանայել՝ հստակ սահմանելով այն դեպքերը, երբ ատեստավորումն կարող է իրականացվել հարցազրույցի միջոցով կամ այլ ձևով՝ նշելով նաև թե ինչ ձևերի մասին է խոսքը։
8․ Նախագծի 35-րդ հոդվածի 4-րդ մասի համաձայն՝ վերապատրաստման ընթացքում պահպանվում է դիվանագետի աշխատավարձը: Այս կապակցությամբ հայտնում ենք, որ անհրաժեշտ է պարզաբանել, թե արդյոք բոլոր դեպքերում սահմանվում է վարձատրությունը՝ անկախ վերապատրաստման ժամկետից։
9․ Նախագծի 38-րդ հոդվածի կարգավորումները վերաբերում են էթիկայի հանձնաժողովին, սակայն հարկ է նշել, որ նման կարգավորումները խիստ սահմանափակ են և ոչ ամբողջական։  Համապատասխան հոդվածով սահմանվում է միայն այն խախտումների շրջանակը, որոնք իրավասու է քննել էթիկայի հանձնաժողովը՝ առանց անդրադառնալու Էթիկայի հանձնաժողովի լիազորություններին, եզրակացության քննարկման ընթացակարգին, անկախության երաշխիքներին և այլն։ 
Հարկ է նշել, որ Արդարադատության նախարարության կողմից մշակվել է «Հայաստանի Հանրապետության զինված ուժերի կարգապահական կանոնագիրք» օրենքում լրացումներ և փոփոխություններ կատարելու մասին» օրենքի և հարակից օրենքների նախագծերը։  
Վերոգրյալ նախագծերի փաթեթի շրջանակներում նախատեսվում է նաև փոփոխություններ իրականացնել «Դիվանագիտական ծառայության մասին» օրենքում։ Նշված փոփոխություններով նախատեսվում են առավել մանրամասն և հստակ կարգավորումներ էթիկայի հանձնաժողովի լիազորությունների, եզրակացությունների քննարկման կարգի, բողոքարկման կարգի և այլնի վերաբերյալ։
Նկատի ունենալով վերոշարադրյալը՝ առաջարկում ենք Նախագծում ներառել Արդարադատության նախարարության կողմից մշակված Դիվանագիտական ծառայության մասին» օրենքում փոփոխություններ և լրացումներ կատարելու մասին» օրենքի նախագծի համապատասխան կարգավորումները։
Կից՝ ձեզ ենք ներկայացնում «Դիվանագիտական ծառայության մասին» օրենքում փոփոխություններ և լրացումներ կատարելու մասին» օրենքի նախագիծը։ 
10․ Չնայած Նախագծի 38-րդ հոդվածի 2-րդ մասով սահմանվում է, որ վարքագծի կանոնների, անհամատեղելիության պահանջների, այլ սահմանափակումների և շահերի բախման կանոնների  վերաբերյալ խախտումները քննում է Էթիկայի հանձնաժողովը, սակայն Նախագծով կարգավորված չեն վերոնշյալ խախտումների համար կարգապահական պատասխանատվության ենթարկելու վերաբերյալ դրույթներ։ Ուստի, առաջարկում ենք Նախագծի 40-րդ հոդվածի 1-ին մասում որպես կարգապահական պատասխանատվության ենթարկելու հիմքեր նախատեսել նաև վարքագծի կանոնների, անհամատեղելիության պահանջների, այլ սահմանափակումները, շահերի բախման կանոնները խախտելու դեպքերը և վերոնշյալ հոդվածի 1-ին մասը շարադրել հետևյալ խմբագրությամբ․
«1․ Ծառայողական պարտականություններն անհարգելի պատճառով չկատարելու կամ անպատշաճ կատարելու կամ ծառայողական լիազորությունները գերազանցելու կամ աշխատանքային կարգապահության կանոնները կամ վարքագծի կանոնները (բացառությամբ նվերներ ընդունելու սահմանափակումների) կամ անհամատեղելիության պահանջները կամ այլ սահմանափակումները, կամ շահերի բախման կանոնները խախտելու դեպքում դիվանագետի նկատմամբ կարող են կիրառվել հետևյալ կարգապահական տույժերը. (…)»։
11․ Առաջարկում ենք Նախագծի 40-րդ հոդվածի 1-ին մասում որպես կարգապահական տույժի տեսակ նախատեսել նաև «ծառայության դադարեցում» կարգապահական տույժը՝ հաշվի առնելով «Հանրային ծառայության մասին» օրենքի 31-րդ հոդվածի 17-րդ մասը, որի համաձայն հանրային պաշտոն զբաղեցնող անձի և հանրային ծառայողի կողմից անհամատեղելիության պահանջները խախտելը նրա լիազորությունների դադարեցման կամ նրան զբաղեցրած պաշտոնից ազատելու հիմք է:»։
12․ Նախագծի 46-րդ հոդվածը վերնագրված է «Դիվանագիտական ծառայության հետ կապված սահմանափակումները», չնայած այն հանգամանքին, որ նշված հոդվածով սահմանվում են ոչ միայն դիվանագիտական ծառայության հետ կապված սահմանափակումներին, այլ նաև անհամատեղելիության պահանջներին վերաբերող դրույթներ։ Ուստի, հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասի կարգավորումները, առաջարկում ենք Նախագծի 46-րդ հոդվածի վերնագիրը շարադրել հետևյալ խմբագրությամբ․ «Դիվանագիտական ծառայության հետ կապված սահմանափակումները և անհամատեղելիության պահանջները»։
13․ Նախագծի 49-րդ հոդվածի 2-րդ մասով նախատեսվում է, որ օտարերկրյա պետությունում դիվանագիտական ծառայության մեկնող դիվանագետ ամուսնու հետ մեկնելիս՝ պետական մարմնում պաշտոն զբաղեցնող՝ դիվանագետի ամուսինը պաշտոնի նշանակելու իրավասություն ունեցող անձին ներկայացնում է դիմում՝ իր դիվանագետ ամուսնու հետ օտարերկրյա պետություն մեկնելու մասին: Օտարերկրյա պետությունում գտնվելու ժամանակահատվածում դիվանագետի ամուսնու՝ պետական մարմնում զբաղեցրած պաշտոնը համարվում է ժամանակավոր թափուր:
Առաջարկում ենք «պետական մարմնում զբաղեցրած պաշտոն» հասկացությունը վերաձևակերպել, քանի որ վերոնշյալ հասկացությունը չունի կիրառելիություն և այս ձևակերպումը չի մատնանշվում այլ իրավական նորմերում:
14․ Նախագծի 51-րդ հոդվածով սահմանվում են կարգավորումներ դիվանագիտական անձնագրի հետ կապված, որի 3-րդ հոդվածով սահմանվում է, որ դիվանագիտական անձնագիրը տրամադրելու, հաշվառելու, տրամադրումը մերժելու, հետ վերցնելու և անվավեր ճանաչելու կարգը սահմանվում է արտաքին գործերի նախարարի հրամանով:
Այս կապակցությամբ հայտնում ենք, որ ներքին գործերի նախարարության կողմից շրջանառվել է «Անձը հաստատող փաստաթղթի մասին» օրենքի նախագիծը, որի 8-րդ հոդվածը նույնպես սահմանում է կարգավորումների դիվանագիտական անձնագրի հետ կապված, ավելին, այդ նույն հոդվածի 8-րդ մասի համաձայն՝ դիվանագիտական անձնագիրը, ծառայողական անձնագիրը և օտարերկրյա դիվանագետի նույնականացման քարտը տրամադրելու, հաշվառելու, տրամադրումը մերժելու, հետ վերցնելու և անվավեր ճանաչելու կարգը սահմանում է Հայաստանի Հանրապետության կառավարությունը։
Այսպիսով՝ վերը նշված օրենքների ընդունման պարագայում կստեղծվի մի իրավիճակ, որ 2 տարբեր օրենքներով սահմանված լիազորող նորմի համար նախատեսված կլինեն տարբեր ընդունող մարմիններ։
Ուստի ելնելով վերոգրյալից, առաջարկում ենք Նախագիծը համաձայնեցնել ներքին գործերի նախարարության հետ՝ անհամապատասխանություններից խուսափելու համար, ինչպես նաև ՆԳՆ կողմից հարակից օրենքների փաթեթում ներկայացվել է նաև նախագիծ «Դիվանագիտական ծառայության մասին» օրենքում փոփոխություններ կատարելու մասին, որով օրենքում ավելացվում է նաև նոր կարգավորում օտարերկրյա դիվանագետի նույնականացման քարտի վերաբերյալ։
15․ Նախագծի 52-րդ հոդվածի 1-ին մասի համաձայն՝ դիվանագիտական անձնագիր տրվում է նաև դիվանագետի, դիվանագիտական ծառայության մարմնի ղեկավարի հետ օտարերկրյա պետություն դիվանագիտական ծառայության մարմին մեկնելիս նրանց ամուսիններին և մինչև 21 տարեկան չամուսնացած զավակներին։
Հաշվի առնելով, որ նախագծի 5-րդ հոդվածի 1-ին մասի 6-րդ կետի համաձայն՝ դիվանագետի ընտանիքի անդամ են համարվում ամուսինը և մինչև 18 տարեկան երեխան, անհրաժեշտ է հիմնավորել մինչև 21 տարեկան չամուսնացած զավակին դիվանագիտական անձնագիր տրամադրելու կարգավորման նպատակահարմարությունը։
16․ ««Պաշտոնատար անձանց գործունեության ապահովման, սպասարկման և սոցիալական երաշխիքների մասին» օրենքում լրացում կատարելու մասին» օրենքի 1-ին հոդվածով Օրենքի 2-րդ հոդվածի 1-ին մասը լրացվում է հետևյալ բովանդակությամբ 13.1-ին կետով, որի արդյունքում ստացվում է, որ 
«Սույն օրենքով կենսաթոշակի իրավունք ունի՝
«13.1) դիվանագիտական ծառայության առնվազն 25 օրացուցային տարվա մասնագիտական ստաժ ունեցող անձը.»։
 «Դիվանագիտական ծառայության մասին» օրենքի նախագծով առաջարկվող և այդ օրենքի գործող խմբագրության՝ դիվանագիտական ծառայությունը մասնագիտական գործունեություն է, որը դիվանագիտական ծառայության մարմիններում իրականացնում են դիվանագետները, իսկ դիվանագետը՝ դիվանագիտական ծառայության մարմիններում դիվանագիտական ծառայության պաշտոն կամ դիվանագիտական պաշտոն զբաղեցնող անձն է։ Նույն նախագծի 6-րդ հոդվածով սահմանում է, որ դիվանագիտական մարմիններն են՝ 
1) արտաքին գործերի նախարարությունը.
2) արտաքին գործերի նախարարությանը ենթակա մարմինը.
3) արտաքին գործերի նախարարությանը ենթակա` օտարերկրյա պետություններում գործող կառուցվածքային ստորաբաժանումները (այսուհետ՝ օտարերկրյա պետությունում դիվանագիտական ծառայության մարմիններ)`
ա. դեսպանությունները.
բ. միջազգային կազմակերպություններում մշտական ներկայացուցչությունները (այսուհետ՝ մշտական ներկայացուցչություն).
գ. հյուպատոսական հիմնարկները:
Հարկ է նշել, որ «Պաշտոնատար անձանց գործունեության ապահովման, սպասարկման և սոցիալական երաշխիքների մասին» օրենքի կարգավորման նպատակը պետության համար ռազմավարական նշանակություն ունեցող բարձրագույն պաշտոններ զբաղեցնող անձանց համար լրացուցիչ երաշխիքներ սահմանելն է, ինչի չի համապատասխանում դիվանագիտական ծառայության մարմիններում 25 օրացուցային տարվա մասնագիտական ստաժ ունեցող անձանց շրջանակի հետ։
Վերոնշյալ լրացման վերաբերյալ առկա չեն հիմնավորումներ, ուստի անհրաժեշտ է նաև լրամշակել Նախագծի հիմնավորումը, քանի որ նույն տրամաբանությամբ նման երաշխիքներ կարող են սահմանվել նաև նույն կարգավիճակն ունեցող այլ պետական ծառայողների համար: 
17. Անհրաժեշտ է վերանայել նաև նախագծի համարակալումը։

	1․ Ընդունվել է:
Հաշվի առնելով, որ Դիվանագիտական ծառայության մասին օրենքն ընդունվել է ավելի վաղ՝ 2001 թվականին, քան  Կառավարչական իրավահարաբերությունների մասին օրենքը, որն ընդունվել է 2018 թվականին, օտարերկրյա պետությունում դիվանագիտական ծառայության մարմինները՝ որպես  արտաքին գործերի նախարարությանը ենթակա օտարերկրյա պետություններում գործող կառուցվածքային ստորաբաժանումներ չեն ներառվել Կառավարչական իրավահարաբերությունների մասին օրենքում:
Այնուամենայնիվ, օրենքները համապատասխանեցնելու համար կկատարվեն համապատասխան փոփոխություններ Կառավարչական իրավահարաբերությունների մասին օրենքում:






























2. Չի ընդունվել:
Կառավարության որոշմամբ համաձայնեցման մեխանիզմը, ժամկետները և այլ ընթացակարգերը կսահմանվեն առավել մանրամասն:




















3․ Ընդունվել է:
















4. Ընդունվել է:











































5. Ընդունվել է մասնակի:
Հնարավոր չէ սահմանել այն բոլոր հիմքերը, որոնք կարող են առաջանալ դիվանագիտական ներկայացուցիչներին հետ կանչելու համար:



6. Ընդունվել է:







































7. Ընդունվել է ի գիտություն:
Դեպքերը, երբ ատեստավորումն կարող է իրականացվել հարցազրույցի միջոցով կամ այլ ձևով, սահմանված է արտաքին գործերի նախարարի հրամանով հաստատված կարգով:

8․ Ընդունվել է:
Նախագծի 35-րդ հոդվածի 4-րդ մասը խմբագրվել է: 



9․ Ընդունվել է:





























10․ Ընդունվել է:




















11․ Ընդունվել է:








12․ Ընդունվել է:











13․ Ընդունվել է:













14․ Ընդունվել է ի գիտություն:
Նշված դրույթը աշխատանքային կարգով քննարկվել է ներքին գործերի նախարարության հետ:




























15․ Ընդունվել է ի գիտություն:
Դիվանագիտական անձնագրերի տրամադրման տարիքը սահմաված է մինչև 21 տարեկանը, քանի որ այլ պետությունների օրենսդրական կարգավորումների, ինչպես նաև միջազգային փորձի ուսումնասիրությունը ցույց է տալիս, որ դիվանագիտական անձնագիրը հիմնականում տրվում է մինչև 21 տարեկան չամուսնացած զավակներին։
16․ Ընդունվել է ի գիտություն:
««Պաշտոնատար անձանց գործունեության ապահովման, սպասարկման և սոցիալական երաշխիքների մասին» օրենքում լրացում կատարելու մասին» օրենքի նախագիծը հանվել է շրջանառությունից:







































17. Ընդունվել է:





